
IRUNGO (GIPUZKOA) HIRI ANTOLAMENDUKO PLAN OROKORREKO 6.2.06 

TXENPERENA EREMUA URBANIZATZEKO PROIEKTUA IDAZTEKO ZERBITZUAK 

PROZEDURA IREKI ARRUNTAREN BIDEZ ESLEITZEKO ADMISTRAZIO KLAUSULA 

BEREZIEN PLEGUA ETA PLEGUAREN KARATULA. 

 

  

 

KARATULA: 
 
 
1.- KONTRATUAREN XEDEA:  
 
IRUNGO (GIPUZKOA) HIRI ANTOLAMENDUKO PLAN OROKORREKO 6.2.06 TXENPERENEA EREMUA 
URBANIZATZEKO PROIEKTUA IDAZTEA 
 
CPV kodifikazioa: 71240000-2 Arkitektura, Ingeniaritza eta plangintza zerbitzuak. 
 
 
2.- ESLEITZEKO PROZEDURA: Prozedura irekia. 
 
 
3.- ESPEDIENTEAREN TRAMITAZIOA: Arrunta. 
 
 
4.- ERREGULAZIO ARRUNTEKO KONTRATUA: SPKLren 22.1.b) artikuluan xedatutakoaren arabera, 
kontratu hau arautze harmonizatuaren mende dago.  
 
Lizitazio elektronikoa 
 
 
5.- LIZITAZIOAREN OINARRIZKO AURREKONTUA, LIZITAZIO MOTA ETA KONTRATUAREN BALIO 
ZENBATETSIA: 
 
5.1.- LIZITAZIOAREN OINARRIZKO AURREKONTUA: Oinarrizko aurrekontua eta lizitazio motaren 

zenbatekoa honakoa da:  
 
Guztira: 300.000,00 euro, honela banakatua: 247.933,88 euro + 52.066,12 euro (% 21eko BEZa). 
 
Lizitazioaren oinarrizko prezioa kalkulatzeko, kontuan hartu da SPKLren 100.2 artikuluan 
xedatutakoa. 
 
Ondorio guztietarako, ulertuko da kontratuaren prezioaren barnean daudela enpresa kontratistak 
kontratatutako lana behar bezala gauzatzeko egin behar dituen zuzeneko nahiz zeharkako gastu 
guztiak, obren ikuskapen eta zuzendaritza lanak egiteko tasak eta indarrean dauden xedapenen 
arabera aplikatzekoa den beste edozein tasa, bai eta era guztietako zergak eta lizentziak ere, 
udalenak, probintzialak nahiz estatukoak izan. 
 
5.2.- LIZITAZIO MOTA: Prozedura Ireki Arrunta. 

5.3.- KONTRATUAREN BALIO ZENBATETSIA: 247. 933,80 euro, BEZa kanpo.  
 
Honako kontzeptu hauetan banatuta: 
 

- Hasierako iraupena: 247. 933,88 €  
- Aurreikusitako luzapenak: Ez da horrelakorik aurreikusten 
- Balizko aldaketak: Ez da horrelakorik aurreikusten 

 
6.- KONTRATUAREN IRAUPENA: 
 
Urbanizazio Proiektua 24 asteko epean idatziko da, dagokion kontratua sinatzen denetik hasita, eta 
jarraian adierazten den moduan egituratuta: 
 
6. 1-- Iraupen osoa edo gauzatzeko epe osoa edo azken eguna: 24 aste 
 
- Hasierako onarpenerako URBANIZAZIO PROIEKTUA: Hamasei (16) astekoa da entregatzeko 

gehieneko epea. 
 

- HASIERAKO ONARPENERAKO DOKUMENTUARI AURKEZTUTAKO ALEGAZIOEI ERANTZUTEKO 
TXOSTENA: Lau (4) astekoa da entregatzeko gehieneko epea 
 

- Behin betiko onarpenerako URBANIZAZIO PROIEKTUA: Lau (4) astekoa da entregatzeko 
gehieneko epea. 

 
6.2.- Hasiera data: 
 
- Hasierako onarpenerako URBANIZAZIO PROIEKTUA: kontratua sinatu eta hurrengo egun 

baliodunetik aurrera. 
- HASIERAKO ONARPENERAKO DOKUMENTUARI AURKEZTUTAKO ALEGAZIOEI ERANTZUTEKO 

TXOSTENA: alegazioak aurkezteko epea amaitu eta hurrengo egun baliodunetik aurrera. 
- Behin betiko onarpenerako URBANIZAZIO PROIEKTUA: Irungo Udalak URBANIZAZIO 

PROIEKTUARI aurkeztutako alegazioei erantzuteko txostena aurkeztu eta hurrengo egun 
baliodunetik aurrera. 

 
6.3.- Epe partzialak: Hauexek dira prestazioaren zatiak hasteko edo bukatzeko epe partzialak: 
 

 Aurkezpena:  
 
- Hasierako onarpenerako URBANIZAZIO PROIEKTUAREN entrega. 
- HASIERAKO ONARPENERAKO DOKUMENTUARI AURKEZTUTAKO ALEGAZIOEI 

ERANTZUTEKO TXOSTENAren entrega 
- Behin betiko onarpenerako URBANIZAZIO PROIEKTUAREN entrega. 
 

 Epeak: 6.1 atalean dagozkien dokumentuei begira adierazitakoak. 
 
Kontratuaren iraupenak inolaz ere ez du 2 urteko epea gaindituko. 
 
 
7.- LUZAPENAK: Ez da horrelakorik aurreikusten. 
 
 
8.- GAUZATZEKO EPEA: Kontratua sinatzen den egunaren biharamunetik. 

9.- BEHIN-BEHINEKO BERMEA: Ez da eskatuko. 
 
 
10.- BEHIN BETIKO BERMEA: esleipen prezioaren % 5, BEZa kanpo. 
 
 
11.- ESPEDIENTEA JENDE AURREAN JARTZEA: IRUNVIren bulegoetan (Eliza kalea, 6 – IRUN) eta 
IRUNVIren kontratatzailearen profilean (https: //www. irunvi. com/es/transparencia/perfil-
contratante/perfil-contratante-actual)  
 
 
12.- PROPOSAMENAK AURKEZTEKO EPEA: Proposamenak hogeita hamabost (35) egun naturaleko 
epean aurkeztuko dira, lizitazio iragarkia Europako Batasuneko Argitalpen Bulegora bidaltzen den 
egunetik zenbatzen hasita. (https: //www. irunvi.com/es/transparencia/perfil-contratante/perfil-
contratante-actual) 
 
 
13.- ALDAERAK: Ez da horrelakorik onartzen. 
 
14.- ESLEITZEKO IRIZPIDEAK: 
  
I. BALIO IRITZIEN BAITAN DAUDEN IRIZPIDEAK: 48 puntu. 
 
A) HAPOren eta gainerako plangintza xehatuaren ezagutza aztertzeko eta frogatzeko txosten 
teknikoa, bai eta horiek gauzatzearen ezaugarri nagusiak ere: 15 puntu 
 
2015eko urtarrilaren 28an behin betiko onartutako Hiri Antolamenduko Plan Orokorra, 2023ko 
abenduaren 29an onartutako 2. aldaketarekin batera, 2025eko urriaren 22an behin betiko 
onartutako Hirigintzako Jarduera Programa (HJP) eta indarrean dagoen gainerako plangintza 
xehatua dira eremuaren hiri antolamendua arautzen duen arau esparrua. Horiek behar bezala 
interpretatzea ezinbestekoa da urbanizazio proiektuaren definizio egokia eta aplikatu beharreko 
araudiarekiko erabateko koherentzia bermatzeko. 
 
Txostenak plangintzaren azterketa sakona erakutsi beharko du, haren zehaztapenak, mugak eta 
aukerak identifikatuz, eta agerian utziz lizitatzaileak behar bezala ulertzen dituela HAPOren egitura 
orokorra eta jarduera eremuaren berezitasunak. Ezinbestekoa izango da hirigintza araudia 
ingurunearen errealitate fisikoarekin eta urbanizazioaren diseinuari eragiten dioten 
baldintzatzaileekin lotzeko gaitasuna izatea. 
 
Bereziki hauexek baloratuko dira: 
 

- Indarrean dagoen antolamenduarekiko balizko puntu gatazkatsuak eta/edo 
bateraezintasunak hautematea, bai eta plangintzan hobetu, zuzendu edo eguneratu 
daitezkeen alderdiak ere (gehienez 5 puntu). 

- Hirigintzako Jarduera Programan aurreikusitako hiru obra faseen azterketa, lur 
mugimenduen ondoriozko eraginen deskribapena eta ondorioa ere, urbanizazio obrak 
gauzatzeari dagokionez (gehienez 5 puntu). 

 
Aurreko azpi-zati horiez gain, honako hauek baloratuko dira, oro har: 

- Aurkeztutako dokumentazioaren argitasun teknikoa eta erakusketaren kalitatea, baita 
txosten osoaren ordena, eskemak, planoak eta grafikoak ere (gehienez 3 puntu). 

- Azterketaren espezifikotasuna eremu zehatzari dagokionez, edozein urbanizaziori aplika 
dakizkiokeen deskribapen orokorrak edo estandarrak saihestuz (gehienez 2 puntu). 

 
 
B) Eremuko azpiegiturak eta hiri zerbitzuak aztertzeko txosten teknikoa: 23 puntu. 
 
Txostenak eremuaren eta haren ingurune hurbilaren egungo baldintzen deskribapen osoa aurkeztu 
beharko du, eremuaren karakterizazio fisikoa, hirigintzakoa eta funtzionala barne. Era berean, 
dauden azpiegituren eta zerbitzuen azterketa teknikoa egin beharko da, horien egoera, gaitasuna, 
bateragarritasuna eta urbanizazio berrira egokitzeko beharrak baloratuz. Era berean, beste hiri 
batzuetan garatutako adibideak edo hirigintza ereduak eta erreferentziak txertatzea ere aztertuko 
da, kontratuaren xede den eremuari begira egokiak badira eta estrapolagarriak badira. 
 
Analisiak sareen egitura eta funtzionamendua, haien arteko erlazioak, puntu kritikoak eta 
hobetzeko aukerak ulertzea ahalbidetu beharko du. Funtsezkoa izango da eragindako hiri zerbitzu 
guztien aurreko irizpide teknikoa, laburbiltzeko gaitasuna eta ikuspegi integratua erakustea. 
 
Bereziki hauexek baloratuko dira: 
 

- Urbanizazioaren trazaduran edo diseinuan eragina izan dezaketen baldintzatzaile 
topografikoen, geoteknikoen eta ingurumenekoen azterketa (gehienez 3 puntu). 

- Eremuko eraikin, azpiegitura edo instalazioen gaineko eraginen azterketa (gehienez 2 puntu). 
- Dauden eta proiektatu diren hiri zerbitzuen sareen azterketa eta deskribapena: ur hornidura, 

euri uren eta ur beltzen ebakuazioa, energia elektrikoa, gasa, telekomunikazioak, argiteria 
publikoa, eta abar (gehienez 3 puntu). 

- Beste hiri batzuetan garatutako adibideak edo hirigintza ereduak eta erreferentziak 
txertatzea, kontratuaren xede den eremuari begira egokiak badira eta estrapolagarriak 
badira. Horiek zentzuz erabiliko dira, eta diseinu irizpideak, irtenbide teknikoak edo hiri 
zerbitzuak txertatzeko estrategiak nabarmenduko dira (gehienez 5 puntu).  

- Aurreko puntuan deskribatutako sareak optimizatzeko proposatutako irtenbide teknikoen 
analisia, deskribapena eta justifikazioa (efizientzia, mantentzeko erraztasuna, dauden 
sareekin bat egitea, eta abar) (gehienez 5 puntu). 

 
Aurreko azpi-zati horiez gain, honako hauek baloratuko dira, oro har: 
 

- Txostenean aurkeztutako dokumentazioaren (planoak, eskemak, krokisak eta abar) 
argitasuna eta egitura (gehienez 3 puntu). 

- Azterketaren espezifikotasuna eremu zehatzari dagokionez, edozein urbanizaziori aplika 
dakizkiokeen deskribapen orokorrak edo estandarrak saihestuz (gehienez 2 puntu). 

 
 
C) Lanak antolatzeko eta egiteko txostena: 10 puntu 
 
Atal honetan, plangintza orokorra, lizitatzailearen barne antolaketa eta proiektua idazteko 
aurreikusitako lan metodologia deskribatu behar dira. Txostenak honako hauek jaso beharko ditu: 
taldearen gaitasun teknikoa, giza baliabideen eta baliabide materialen egokitasuna, eta epeen, lan 
faseen eta kalitatea kontrolatzeko mekanismoen arteko koherentzia. 
 
Espero da lizitatzaileak proposamen egituratua, errealista eta kontratazioaren helburuekin bat 
datorrena aurkeztea, proiektua idazteko prozesuaren efizientzia, koordinazio eta kudeaketa 

irizpideak integratuz. 
 
Bereziki hauexek baloratuko dira: 
 

- Talde teknikoko kideen identifikazioa (datu pertsonalik eman gabe) eta kontratua gauzatu 
bitartean dituzten eginkizunen deskribapena (gehienez 2 puntu). 

- Erabiliko den lan metodologia (prozesu kolaboratzaileak, BIM tresnen erabilera, GISen 
txertatzea, eta abar) (gehienez 2 puntu). 

- Lanaren egitura orokorra, egutegia, mugarriak, entrega partzialak, bilerak, lizitazioan 
eskatutakoaren araberakoak, eta lan programa baten aurkezpena (gehienez 6 puntu). 

 
 
II. IRIZPIDE AUTOMATIKOAK: Gehienez 52 puntu. 
 
A) Prezioa (gehienez 48 puntu) 

 
Balorazioa egiterakoan, puntuazio handiena emango zaio eskaintza onuragarrienari, baldin eta 
honako hobekuntza hauek badakartza onartutako eskaintzei dagokienean: 
 

 Lizitatzaile bakarra dagoenean, gutxienez % 10eko hobekuntza lizitazio tasan. 

 Bi lizitatzaile daudenean, batek gutxienez % 40ko hobekuntza bestearen aurrean. 

 Hiru lizitatzaile edo gehiago baldin badaude, gutxienez % 40ko hobekuntza onartutako 
eskaintzen batez bestekoarekiko, kalkulua egiterakoan eskaintzarik hoberena eta txarrena 
kanpo utzita. 

 
Gainerako eskaintzen puntuazioa proportzionalki egingo da, ondoren ageri den matematika 
formula honen arabera, zero puntura iritsi arte eskaintzak lizitazio aurrekontua berdintzen baldin 
badu: 

   

 
honetan, 

Pn eskaintzak lortutako puntuazioa da. 

Pmax irizpide honekin eman daitekeen puntuazio handiena da. 
TL lizitazio tasa da. 

Vn ebaluatu beharreko eskaintzak irizpide honetarako duen balioa da. 

Vmin IRUNVIrentzat balio egokiena da, gorago aipatutako kasu eta ehunekoetan onartutako eskaintzen batez bestekoa hobetzen duen eskaintza teoriko edo 

erreal gisa ulertuta. 
 
*Eskaintza baxuegiak. 
 
Eskaintzak neurrigabetzat edo anormaltzat joko dira Herri Administrazioetako Kontratuen Legearen 
Araudi Orokorraren 85. artikuluan (urriaren 12ko 1098/2001 Errege Dekretua) halakotzat 
xedatutakoak. 
 
Eskaintza bat baxuegia dela uste denean, baztertu ahal izango da, aldez aurretik SPKLren 149. 
artikuluan xedatutakoaren arabera izapidetu ondoren. 

 
 

B) Infografiak lantzeko konpromisoa (gehienez 4 puntu). 
 

min

max
VTL

VTL
PP n

n





Gehienez 4 puntu lortuko dira (0,5 puntu infografia bakoitzeko). 
 
Urbanizazio proiektua behar bezala ulertuko eta bistaratuko dela bermatzeko, idatzitako 
urbanizazio proiektuaren azken emaitza leialtasunez irudikatzen duten infografia errealistak 
aurkezteko konpromisoa baloratuko da, eraikuntza, funtzio, paisaia eta ingurumen elementu 
guztiak barne hartuta. 
 
Lizitatzaileak gehienez ere zortzi infografia aurkezteko konpromisoa hartu ahal izango du, eta 
infografia bakoitzeko 0,5 puntu jasoko ditu, denera 4 puntu, gehienez ere. 
 
Ondorio horietarako, baliozko infografiatzat hartuko da jarraian adierazten diren baldintza 
teknikoak betetzen dituena: 
 

- Infografien gutxieneko ezaugarri teknikoak: 
 

Honako hauek beteko dituzte infografiek: 
 Jarduera eremu osoa modu foto-errealista batean irudikatuko dute, urbanizazioko 

elementuak argi eta garbi identifikatzeko xehetasun mailarekin, hala nola bide zoruak 
eta zoladurak, espaloiak, zintarriak eta galtzadak, zuhaitzak eta lorategiak, hiri 
altzariak (bankuak, farolak, paperontziak, markesinak, etab.), seinale bertikalak eta 
horizontalak, hiri edo arkitektura diseinuko elementu bereziak, hiri zerbitzuen 
ageriko sareak (argiak, sute ahoak, etab.), alboetako eraikinak edo ingurua 
testuinguruan kokatzen laguntzen duten lursailen mugak. 

 Urbanizazioaren emaitza puntu desberdinetatik (aireko ikuspegia, kaletik begiratuta, 
bidegurutze nagusiak, berdeguneak, sarbideak, etab.) hautemateko perspektibak eta 
ikuspuntuak eskaini behar dituzte. Ikuspegi horiek IRUNVIrekin adostuko dira landu 
aurretik. 

 Hala badagokio, agertokiari errealismoa eta eskala emango dizkieten elementu 
figuratiboak azalduko dira (ibilgailuak, oinezkoak, txirrindulariak, altzariak, zuhaitzak, 
etab.). Elementu horiek IRUNVIrekin adostuko dira landu aurretik. 

 Koherentzia geometrikoa eta topografikoa izango dute proiektuaren dokumentazio 
teknikoarekin (planoak, kotak, maldak, ereduzko sekzioak, etab.). 

 Formatu digitalean entregatuko dira, gutxienez 300 ppp-ko bereizmenarekin eta 
eskala egokian inprimatzeko moduko neurriekin (gutxienez DIN A1), ahal dela .jpg 
edo .png formatuan. 

 
- Infografiak berrikustea eta moldatzea: 

 
Aurkeztutako infografietan aldaketa txiki batzuk egitea eskatu ahal izango da, behin betiko 
proiektuari hobe egokitu dakion. Eskatu ahal izango diren aldaketen artean, hauek sartzen 
dira: 
 

 Doikuntzak landareen eta zuhaitzen eskalan edo tamainan. 
 Hiri altzariak txertatzea edo batzuk aldatzea. 
 Giza irudiak, ibilgailuak edo beste objektu batzuk sartzea edo kentzea. 
 Koloreak, materialak edo ehundurak zuzentzea. 
 Ikuspuntuaren edo argiztapenaren aldaketa txikiak. 
 Urbanizazio proiektuari begira onartutako azken diseinura egokitzea. 

 
Adjudikaziodunak nahitaez sartu beharko ditu aldaketa horiek diru konpentsazio gehigarrirako 
eskubiderik gabe, eta eginkizun horiek eskainitako prezioan sartuko dira. 

- Jabetza eta erabilera: 
 
Aurkeztutako infografiak eta bertsio aldatuak IRUNVIren jabetzakoak izango dira, eta 
askatasun osoz erabili ahal izango ditu proiektuari zabalkundea emateko, erakusteko eta 
herritarrei ezagutarazteko. 
 

- Puntuazio baldintzak:  
 
Puntuazioari dagokionez, aintzat hartuko da lizitatzaileak Plegu honekin batera doan I. Eranskinean 
egindako adierazpena. 

IRUNGO (GIPUZKOA) HIRI ANTOLAMENDUKO PLAN OROKORREKO 6.2.06 

TXENPERENA EREMUA URBANIZATZEKO PROIEKTUA IDAZTEKO ZERBITZUAK 

PROZEDURA IREKI ARRUNTAREN BIDEZ ESLEITZEKO ADMINISTRAZIO KLAUSULA 

BEREZIEN PLEGUA. 

 
 
 

KLAUSULAK 
 

1ª.- ARAUBIDE JURIDIKOA. 

 

1.- Kontratu hau zerbitzu kontratutzat jotzen da, Sektore Publikoko Kontratuen Legea onartzen 
duen azaroaren 8ko 9/2017 Legearen 17. artikuluan xedatutakoaren arabera, eta pribatua izango 
da, SPKLren 26.1.b) artikuluan xedatutakoari jarraiki. 
 
Aurreko paragrafoan ezarritakoaren arabera, ondorengo hauek izango dira kontratua arautuko 
dutenak: 
 
1º.- Administrazio Klausula Berezien Plegua (aurrerantzean AKBP) eta Baldintza Teknikoen Plegua. 
 
2º.- 9/2017 Legea, azaroaren 8koa, Sektore Publikoko Kontratuei buruzkoa, Europako 
Parlamentuaren eta Kontseiluaren 2014/23/EB eta 2014/24/EB Zuzentarauak, 2014ko otsailaren 
26koak, Espainiako ordenamendu juridikora ekartzen dituena (SPKL), 1098/2001 Errege Dekretua, 
urriaren 12koa, Herri Administrazioetako Kontratuen Legearen Araudi Orokorra (HAKLAO) onesten 
duena, eta estatu mailan nahiz Euskal Autonomia Erkidegoan kontratazioa arautzen duen eta haien 
esparruan aplikagarri den beste edozein xedapen.   
 
3º.- Osagarri gisa, administrazio zuzenbidearen eta aplikagarri diren zuzenbide pribatuaren 
gainerako arauak aplikatuko dira. 
 
4º.- Hertsiki teknikoak diren gaietan izan ezik, plegu honek bere xedapen guztietan lehentasuna 
izango du, hala behar badu, espedientearekin loturiko gainerako aukerako baldintzen aurrean. 
 
 
2ª.- KONTRATUAREN XEDEA. 

 
1.- Kontratu honen xedea da IRUNGO (GIPUZKOA) HIRI ANTOLAMENDUKO PLAN OROKORREKO 
6.2.06 TXENPERENEA EREMUA URBANIZATZEKO JAURDUERA PROGRAMA ETA URBANIZAZIO 
PROIEKTUA IDAZTEKO zerbitzua ematea Baldintza Teknikoen Pleguan zehaztutako 
aurrekontuarekin eta baldintza teknikoekin bat etorrita. 
 
CPV kodifikazioa: 71240000-2 Arkitektura, Ingeniaritza eta plangintza zerbitzuak. 
 
2.- Sorta bakarrak osatzen du kontratu honen xedea. 
 
3.- Eskaintza alternatiboen proposamenik ez da onartuko. 
 
4.- Lanen aurkezpena baldintza teknikoen pleguan xedatutakoaren arabera egingo da. Nolanahi ere, 
jatorrizko 2 ale aurkeztuko dira, eta dokumentazio osoa jasoko duen CD erreproduzitzailea.  

Gainera, AUTOCAD formatuan aurkeztuko dira planoak, eta aurrekontua, berriz, XLSX eta BC3 
formatu trukagarrian. 
 
 
3ª.- KONTRATUAREN IRAUPENA ETA ZERBITZUA GAUZATZEKO EPEA. 

 
1.- Karatularen 6. atalean finkatutakoa izango da kontratuaren iraupena. 
 
Kontratuaren epe hori luzatu ahal izango da karatularen 6. atalean halakorik aurreikusten bada, eta 
betiere SPKLren 29. artikuluan zehaztutako baldintzekin eta inguruabarrekin bat etorrita.  
 
Kontratazio organoak erabakiko du luzapena, eta nahitaezkoa izango da kontratistarentzat, betiere 
aurreabisua kontratuaren iraupen epea amaitu baino bi hilabete lehenago egiten bada. 
 
Nolanahi ere, berariaz adostu beharko da luzapena. 
 
2.- Karatularen 8. atalean adierazitakoa da lanak gauzatzeko epea. 
 
3.- Lanak kontratua sinatzen den egunaren biharamunean hasiko dira. 
 
 
4ª.- AURREKONTUA-LIZITAZIO TASA. 

 

Lizitazioaren oinarrizko aurrekontua eta lizitazio tasak karatularen 5. atalean finkatutakoak dira. 
Lizitatzaileek kopuru horiek beherantz hobetu ahal izango dituzte beren eskaintzetan, kopuru jakin 
eta zehatz bat  adierazita. 
 
Lizitatzaileek egiten dituzten proposamenetan, eta kontratua esleituko den zenbateko zehatz eta 
jakinean beti ere sartuta egongo dira, ondorio guztietarako, kontrataren prezioak ez ezik, kontzeptu 
desberdinak zergapetzen dituzten era guztietako zergei dagozkien kuotak ere. Hala eta guztiz ere, 
Balio Erantsiaren gaineko Zerga bereizirik aurkeztuko da eskaintzetan, eta, berau arautzen duen 
araubidearen arabera, kontratuari aplika dakizkiokeen zenbatekoa eta zerga tasa adieraziko dira. 
 
 
5ª.- FINANTZAKETA. 

 
Kontratuaren prezioa ordaintzeko, finantzaketa aurreikusia dago gauden urteko aurrekontuan, 
300.000 euro 1 0710. 733. 01. 151. 10 2024 kreditu aldaketaren aurrekontu aplikazioan. Elkarte 
publikoei transferentzia egiteko da, Txenpereneako Urbanizazio Proiektua eskatzeko. 
 
6ª.- ORDAINTZEKO ERA.  

 
Ordainketa partzialen bidez ordainduko da kontratuaren prezioa, lan programan zehaztutako ondoz 
ondoko gauzatze faseak eman eta horiei harrera egin ondoren eta enpresa adjudikaziodunak 
beharreko fakturak aurkeztu eta indarrean dauden xedapenetan zehaztutako tramiteak bete 
ondoren.  
 
Ordainketa partzial hauek ezarri dira:  
 
- Guztizkoaren % 60 hasierako onarpenerako Urbanizazio Proiektua entregatzean. 

- % 20 hasierako onarpenerako dokumentuari aurkeztutako alegazioei emandako erantzuna 

entregatzean. 
 
- Guztizkoaren % 20 behin betiko onarpenerako URBANIZAZIO PROIEKTUA entregatzean. 
 

IRUNVIk banku transferentziaren bidez ordainduko ditu burura eramandako lanak, egindako faktura 
hartzen denetik 30 eguneko epean. 
 
 
7ª.- KONTRATISTAREN ESKUBIDEAK ETA BETEBEHARRAK. 

 
1.- Seigarren klausulan xedaturikora egokituko da prezioa jasotzeko eskubidea. 
 
2.- Plegu honetan eta arau osagarrietan adierazitakoak ez ezik, honako betebehar berezi hauek ere 
izango ditu kontratistak: 
 

a) Kontratuak gai dituen lanak egingo ditu, lan horiek pertsonalki egingo ditu kontratuan jasotako 
klausulak hertsiki beterik, eta IRUNVIren aginduei jarraiki. Era berean, ezin izango du 
kontratua, osorik edo neurri batean, beste pertsona baten esku utzi IRUNVIren berariazko 
baimenik gabe. 

 
b) Behin betiko bermea ezarriko du adierazitako epean, eta berme osagarria, hala badagokio. 
 
c) Esleipen ekintzan zehaztutako epean formalizatuko du kontratua. 
 
d) Herri administrazioekin kontratatzeko gaitasunari eutsiko dio kontratu hau indarrean dagoen 

bitartean, eta hamabost eguneko epean emango du gerta litezkeen ezintasunen edo 
bateraezintasunen berri.  

 
e) Lizitazioaren eta kontratuaren ondorioz sortutako gastu guztiak ordainduko ditu; honakoak 

besteak beste, azalpen gisa: prentsan azaldutako iragarkiak, fidantzen eraketa, eta, hala behar 
badu, kontratua eskritura publikoan bere kopiekin formalizatzea. 

 
f) Lan Legeria, Gizarte Segurantza eta Hitzarmen Kolektiboen alorrean dauden xedapen guztiak 

beteko ditu, eta baita 31/1995 Legean (Laneko Arriskuen Prebentziorako Legea) eta lege hori 
garatzen duten Errege Dekretuetan jasotako guztia (bereziki langileentzako prestakuntza 
ekintzei eta norbere babeserako ekipoen hornidurari dagokienez), eta zerga alorreko 
xedapenak ere bai. Horrenbestez, IRUNVIk ez du inolako ardurarik izango xedapen horiek ez 
betetzetik etor litezkeen erantzukizunetan. 

 
g) Kontratistak ordainduko du kontratua gauzatzeko egin beharreko jardueren ondorioz IRUNVIri 

eta hirugarrenei eragindako kalte eta galera guztien kalte-ordaina, SPKLren 196. artikuluan 
xedaturikoaren arabera. 

 
h) Enpresa kontratistak, datu pertsonalen tratamenduari eta datu horien zirkulazio askeari 

dagokienez, pertsona fisikoen babesari buruzko apirilaren 27ko 2016/679/EB Erregelamendua 
eta Datu Pertsonalak Babesteari eta Eskubide Digitalak Bermatzeari buruzko abenduaren 5eko 
3/2018 Lege Organikoa errespetatuko ditu, baldin eta, kontratu honen xede diren lanak 
gauzatzearen ondorioz, adjudikaziodunak IRUNVIren erantzukizun pertsonaleko datuak tratatu 
behar baditu eta datu horiek pertsonalak badira. 

 



11/27 

  

Irungo Etxebizitzarako Elkarte Publikoa, Sociedad Pública de Vivienda de Irun SAU 
 

C/Iglesia nº 6, 20302  IRUN  Tel. 943 50 57 20  e-mail: irunvi@irun.org  

i) IRUNVIren Marka Korporatiboa aplikatuko du kontrataturiko zerbitzuak bere dituen elementu 
guztietan (paperetan, bulegoetan, ibilgailuetan, instalazioetan eta abarretan), eta IRUNVIri 
kontsulta egingo dio aurretik. 

 
j) Adjudikaziodunak proiektuaren akatsengatik erantzun beharko du SPKLren 314. artikuluan eta 

315. artikuluan aurreikusitako kalte-ordainen arabera, SPKLren 320. artikuluarekin bat etorrita, 
obra proiektu oso baten lanketan oinarritutako zerbitzuen kontratuak baldin badira.  

 
 
8ª.- IRUNVIREN ESKUBIDEAK ETA BETEBEHARRAK. 

 
1.- Kontratuaren gaineko jarraipena IRUNVIk egingo du bere langile teknikarien bidez. IRUNVIk, lana 
modu eraginkorrean betetzeko behar diren jarraibideak eman ahal izango dizkio kontratistari, 
kontratua arautzen duten klausulak oinarritzat hartuta.  
 
2.- Seigarren klausulan zehaztutako kopuruak ordaintzeko obligazioa du IRUNVIk. 
 
 
9ª.- BERMEAK. 

 
1.- Behin-behineko bermea  
 
SPKLren 106. artikuluan aurreikusitakoaren arabera, salbuespenez, eta espedientean justifikatuta, 
kontratu honetarako behin-behineko bermea eratzea eskatzen bada, horren zenbatekoa karatulako 
9. paragrafoan adierazitakoa izango da. 
 
2.- Behin betiko bermea 
 
SPKLren 145. artikuluak xedaturikoaren arabera eskaintza onena aurkeztu duen enpresa 
lizitatzaileak IRUNVIren esku jarri beharko du esleitutako prezioaren % 5eko behin betiko bermea, 
BEZa kanpo. 
 
Berme hori jartzeko epea 10 lanegunekoa izango da, eskaera jasotzen den egunaren hurrengotik 
aurrera kontatuta. 
 
Adjudikaziodunak, jarritako bermea itzultzeko eskatu ahal izango du kontratua amaitutakoan eta, 
hala behar badu, bermearen epea bukatu denean.  
 
SPKLren 108. artikuluan onartutako edozein modutan (eskudirutan, zor publikoaren balioak, kauzio 
abal edo asegurua) eta indarrean dagoen legediak baimendutako baldintzetan eman ahal izango 
dira bermeak. 
 
 
10ª.- LIZITAZIOAREN PUBLIZITATEA. 

 
SPKLren 135. artikuluan ezarritakoarekin bat etorrita, IRUNVIren Kontratatzailearen Profilean 
argitaratuko da lizitazioaren iragarkia. 
 
 
11ª.- LEHIATZEKO GAITASUNA. 

1.- Lehiaketa honetan parte hartu ahal izango dute gaitasun juridikoa eta jarduteko gaitasuna duten 
eta kaudimen ekonomiko, finantzario eta teknikoa duten pertsona natural edo juridiko guztiek, 
SPKLren 71. artikuluan zehaztutako kontratatzeko debekuen kasuren baten barnean ez badaude. 
 
Era berean, kontratuak xede dituen prestazioak aurrera eramateko, hala badagokio, eska daitekeen 
gaitasun profesionala edo enpresa gaitasuna izan beharko dute kontratistek.  
 
2.- Enpresaburu batzuek lizitazioan batera parte hartzeko interesa dutenean, aldi baterako enpresa 
elkartea sortu ahal izango dute. Esleipena beren alde egiten den arte ez da beharrezkoa izango 
elkarte hori eskritura publikoaren bidez formalizatzea. Kasu horretan, enpresaburuek solidarioki 
erantzungo dute IRUNVIren aurrean eta elkartearen ordezkari edo eskudun bakarra izendatu 
beharko dute. Kontratutik etorritako eskubideak erabiltzeko eta obligazioak betetzeko beharreko 
ahalmenak izango ditu ordezkari horrek kontratua bukatu arte. 
 
 
KAUDIMEN EKONOMIKOA ETA FINANTZARIOA, KAUDIMEN TEKNIKOA ETA BALIABIDEAK 
ATXIKITZEA 
 
Lizitatzaileek jarraian adierazten diren gutxieneko baldintza hauek beteko dituzte kaudimen 
ekonomiko eta finantzarioari eta gaitasun profesional edo teknikoari dagokienez. 
 
Eskaintza hoberena aurkeztu duen lizitatzaileak bere kaudimen ekonomiko, finantzario eta teknikoa 
egiaztatu beharko du plegu honen 16. klausulan zehaztutako moduan. 
 
KAUDIMEN EKONOMIKOA ETA FINANTZARIOA 
 

1.- Urteko negozio bolumena kontratuaren xedeko alorrean 371.900,82 eurokoa edo 
handiagoa izatea, azken hiru ekitaldien barnean hoberena izan den ekitaldian. 
 
Lizitatzailearen edo hautagaiaren negozioen urteko bolumena, onartutako eta Merkataritza 
Erregistroan utzitako urteko kontuen bidez egiaztatuko da enpresaburua aipatu Erregistroan 
inskribatuta baldin badago, edo bestela, inskribatua behar duen Erregistro Ofizialean utzitako 
kontuen bidez. Merkataritza Erregistroan inskribatuta ez dauden banakako enpresaburuek 
beren inbentario liburuen eta urteko kontuen bidez egiaztatuko dute beren negozioen 
bolumena, aipatu liburuak eta kontuak Merkataritza Erregistroak legeztatuta baldin badaude. 
 
2.- Laneko arriskuengatiko kalte-ordainaren asegurua izango du, gutxienez kontratuaren 
balio berekoa, kontratuak irauten duen bitartean estaldura bermatuta egon dadin. 
 
Baldintza hori egiaztatzeko, aseguratzaileak emandako ziurtagiria erakutsiko da, bertan 
adierazten baitira aseguratutako arriskuak eta zenbatekoak eta aseguruaren iraungitze data; 
era berean, eta hala badagokio, asegurua hartu, luzatu edo berritu duela erakusten duen 
konpromisoari dagokion dokumentu loteslea aurkeztuko du. 

 
KAUDIMEN TEKNIKOA EDO PROFESIONALA 
 

1.- Enpresaburuaren eta enpresako zuzendarien tituluak eta lanbideak, bereziki kontratua 
gauzatzeko arduradunarenak edo arduradunenak eta zuzenean esku hartzen duten 
teknikarienak. 
 
SPKLren 90. artikuluan aurreikusitakoarekin bat etorrita, kontuan izanik kontratuaren 
xederaren konplexutasun teknikoa, lizitatzaileari eskatuko zaio diziplina anitzeko talde bat 

edukitzeko eskaintzak aurkezteko gehieneko epearen barruan, eta talde horrek ezagutza 
eta gaitasun maila handia izan beharko du prozesu honen xede den jardueraren eremuan.  
 
Gutxienez, honako profil profesional hauek osatuta egongo da gutxieneko talde teknikoa: 
 
a) Erredakzio taldeko zuzendaria edo koordinatzailea. Urbanizazio proiektua idazteko 

lanen zuzendaritzaz eta koordinazioaz arduratuko den profesionala, honako baldintza 
hauek beteko dituena: 
 

i. Bide, ubide eta portuetako arkitekto edo ingeniari titulua edo kontratuaren 
xede den proiektua idazteko gaitzen duen titulazio baliokidea izango du. 
 

ii. Egiaztatu behar du azken hamar (10) urteetan, lizitazioa argitaratzen den 
egunetik zenbatzen hasita, gutxienez bost (5) lan egin dituela 5.000.000 €-ko 
edo gehiagoko inbertsioa duten urbanizazio proiektuak idazteko, eta lan 
horiek amaituta daudela eta dagokion administrazioak teknikoki onartu 
dituela. 

 
b) Industria ingeniaria edo titulazio baliokidea. Hiri instalazio eta  zerbitzuen arloko 

proiektuak idazteko lanen ardura duen profesionala, honako baldintza hauek beteko 
dituena: 
 

i. Industria ingeniaria titulua edo eskatutako zereginak egiteko gaitzen duen 
titulazio baliokidea izango du. 
 

ii. Egiaztatu behar du azken hamar (10) urteetan, lizitazioa argitaratzen den 
egunetik zenbatzen hasita, gutxienez bost (5) lanetan parte hartu duela 
5.000.000 €-ko edo gehiagoko inbertsioa duten urbanizazio proiektuak 
idazteko, eta lan horiek amaituta daudela eta dagokion administrazioak 
teknikoki onartu dituela. 

 
c) Arkitekto teknikoa, herri lanetako ingeniari teknikoa edo titulazio baliokidea. 

Urbanizazio obretako ezagutza teknikoak dituen profesionala, honako baldintza hauek 
beteko dituena: 
 

i. Arkitekto teknikoa, herri lanetako ingeniari teknikoa edo kontratuaren xede 
diren zereginak egiteko gaitzen duen titulazio baliokidea izango du. 
 

ii. Egiaztatu behar du azken hamar (10) urteetan, lizitazioa argitaratzen den 
egunetik zenbatzen hasita, gutxienez bost (5) lanetan parte hartu duela 
5.000.000 €-ko edo gehiagoko inbertsioa duten urbanizazio proiektuak 
idazteko, eta lan horiek amaituta daudela eta dagokion administrazioak 
teknikoki onartu dituela. 

 
d) Topografiako Ingeniaritza Teknikoko tituluduna edo titulazio baliokidea. Proiektua 

idazteko beharrezkoak diren lan topografikoez arduratzen den profesionala, honako 
baldintza hauek beteko dituena: 
 

i. Topografiako Ingeniaritza Teknikoa edo dagozkion zereginak egiteko gaitzen 
duen titulazio baliokidea izango du. 

 
Aldi baterako enpresa elkartearen kasuan, aldi baterako enpresa elkarte horren kaudimen 

ekonomikoa, finantzarioa eta teknikoa edo profesionala zehazteko, elkarteko kide bakoitzak 
egiaztatutako ezaugarriak metatuko dira.  
 
Kontratatzeko gaitasunari, kaudimenari eta debekurik ez izateari buruzko inguruabarrak 
eskaintzak aurkezteko azken datan bete behar dira eta kontratua burutzeko unean ere iraun 
behar dute.  
 
Atxikitako profesional taldeak aurreko puntuetan adierazitako baldintza guztiak bete beharko 
ditu. Aurkeztutako dokumentazioan berariaz adieraziko dira burura eraman beharreko 
zereginak eta kide bakoitzari begira aurreikusitako dedikazioa, datu pertsonalik eman gabe. 
 
Lan taldearen egitura eta osaera konpromiso formaltzat hartuko da adjudikaziodun 
gertatzekotan, eta kontratuak irauten duen bitartean eutsi behar zaio. 
 
Plegu honen 16. klausulan ezarritakoaren arabera egiaztatuko da. 
 
Adierazitako esperientziaren benetakotasuna bermatzen duten ziurtagiriak aurkeztuko dira: 

- Organo eskudunak emandako edo ikus-onetsitako ziurtagiriak, lanaren hartzailea 
sektore publikoko erakunde bat denean. 

- Hartzaile pribatuak emandako ziurtagiriak, lanak publikoa ez den subjektu batentzat 
egin direnean. Ziurtagiri hori lortu ezin bada, enpresaburuaren erantzukizunpeko 
adierazpena aurkeztu ahal izango da, eta baliozkoa izateko, kontratazio organoak 
zuzenean egiaztatu beharko du. 

- Dagokion elkargo profesionalak emandako ziurtagiriak edo zerrendak, lanen parte 
hartzea, irismena eta data argi eta garbi egiaztatzeko aukera ematen dutenak. 

 
Ziurtagiri guztiak egiaztagarriak eta osoak izango dira, eta agintaritza eskudunak emango ditu. 
Kontratazio organoak zuzenean egiaztatu ahal izango du benetakotasuna, eta argibideak 
eskatu ahal izango ditu zalantzak daudenean. Ez dira onartuko manipulatutako, osatu gabeko 
edo zalantzazko balioa duten dokumentuak. 
 
 
12ª.- PROPOSAMENAK AURKEZTEA. 

 
Lizitatzaileek honako era honetan aurkeztuko dituzte beren eskaintzak:  
 

- Proposamenak hogeita hamabost (35) egun naturaleko epean aurkeztuko dira, lizitazio 
iragarkia Europako Batasuneko Argitalpen Bulegora bidaltzen den egunetik zenbatzen hasita. 

 
 
Honela: 
 
1.- Lizitazio elektronikorako plataformaren bidez: www.contratacion.euskadi.eus. 
 
2.- Dokumentazioa, jakinarazpenak eta komunikazioak plegu honen II. Eranskinean zehaztutakoaren 
arabera igorriko dira. 
 
3.- Dokumentuak/edukiak izendatzeko, klausula honetan BAT, BI eta HIRU gutun azal 
elektronikoetan sartu beharreko dokumentu eduki gisa adierazitako atalak hartuko dira kontuan. 
 
4.- Proposamenak isilpekoak izango dira, eta, horretarako, lizitazio publikoa egin arte izaera hori 
bermatuko duten baliabideak ezarriko dira. 

13ª.- PROPOSAMENEN EDUKIA: 

 
1.- Proposamenak ondoko klausuletan adierazitako gutun azal elektronikoetan aurkeztuko ditu 
lizitatzaileak edo haren ordezkariak. 
 
2.- Gutun azal elektroniko bakoitzaren barruan orri edo fitxategi bereiz batean adieraziko da edukia, 
zenbaki bidez zerrendatuta (HAKLAOren 80.1 artikulua) 
 
 
BAT ZENBAKIKO GUTUN AZAL ELEKTRONIKOA, “GAITASUNA ETA KAUDIMENA” izenburukoa, eta 
bertan dokumentu hau sartuko da:  
 
1.- Erantzukizunpeko adierazpena, Kontrataziorako Agiri Europar Bakarra (KAEB) ereduaren 
arabera. 
 
KAEBn galdetegi normalizatua elektronikoki betetzeko eskuragarri dago honako web helbide 
honetan: https: //visor. registrodelicitadores. gob. es/espd-web/filter? lang=es  
 
Era berean, IRUNVIren Kontratatzailearen Profilean eskuragarri dago XML formatua, lizitatzaileek 
KAEB betetzeko inportatu ahal izateko. 
 
Lizitatzaileek IV. ataleko II, III zatiak, α atala, eta VI. atala bakarrik bete behar dituzte. Ondorio 
horietarako, Estatuko Ondare Zuzendaritza Nagusiaren 2016ko apirilaren 6ko Ebazpenean jasotako 
orientabideak jarraitu behar dituzte, haren bidez argitaratu baita Kontratazio publikorako 
Zuzentarau berrian (2016ko apirilaren 8ko EAOn argitaratua) aurreikusitako Kontrataziorako Agiri 
Europar Bakarraren erabilerari buruzko Kontratazio Administratiboaren Kontsultarako 
Batzordearen Gomendioa. 
 
Lizitatzaileek ez dute beren azpikontratista izan daitezkeenek izan dituzten baztertzeko arrazoiei 
buruzko informazioa emateko obligaziorik. 
 
Enpresa lizitatzaileak eskatutako dokumentuak dituela eta baliozkoak direla egiaztatu beharko du 
adjudikaziodun gisa proposatuz gero edo horretarako eskaera eginez gero (prozeduraren edozein 
unetan haren garapen egokia bermatzeko beharrezkoa denean). 
 
2.- Aldi baterako Enpresa Elkartea (ABEE): 
 
Hainbat enpresa aldi baterako enpresa elkarte gisa aurkezten badira, enpresaburu horietako 
bakoitzak erantzukizunpeko adierazpena aurkeztuko du, eta kontrataziorako agiri europar 
bakarreko galdetegian kasu horietarako eskatutako informazioa emango da bertan. 
 
ABEEa eratzeko konpromisoa:  
 
Aurreko paragrafoak aipagai duen adierazpen horren edo horien osagarri gisa, parte hartu behar 
duten enpresaburuek aldi baterako enpresa elkartea SPKLren 69. artikuluko 3. atalean 
eskatutakoaren arabera osatzeko konpromisoa aurkeztuko da (dokumentu hori ABEEa osatzen 
duten guztiek sinatu beharko dute). 
 
** Atzerriko enpresak: 
Atzerriko enpresek SPKLren 67. eta 68. artikuluetan aurreikusitako moduan egiaztatu beharko dute 



16/27 

  

Irungo Etxebizitzarako Elkarte Publikoa, Sociedad Pública de Vivienda de Irun SAU 
 

C/Iglesia nº 6, 20302  IRUN  Tel. 943 50 57 20  e-mail: irunvi@irun.org  

beren gaitasuna.  
 
Erantzukizunpeko adierazpenaz gainera, atzerriko enpresek, kontratua Espainian gauzatu behar 
bada, zuzenean edo zeharka, kontratutik etor litezkeen gorabehera guztietarako edozein eratako 
epaitegi eta auzitegi espainiarren jurisdikzioaren pean geratzen direla adierazten duen agiria 
aurkeztuko dute, eta uko egingo diote, hala behar badu, legokiekeen atzerriko jurisdikzio foruari.  
 
3.- Kontratazio organoak edo kontratazio mahaiak edozein unetan eskatu ahal izango dute 
dokumentuen bidez justifikatzeko erantzukizunpeko adierazpenean adierazitako baldintzak 
betetzen dituztela. 
 
Lizitatzaileak beharreko epean aurkeztuko du dokumentazioa, gehienez ere 10 laneguneko epean, 
errekerimendua jasotzen duen egunaren hurrengotik aurrera kontatuta. Errekerimendu hori ez 
bada jarritako epean behar bezala betetzen, ulertuko da lizitatzaileak bere eskaintza erretiratu egin 
duela eta prozeduratik kanpo geldituko da. 
 
 
BI ZENBAKIKO GUTUN AZAL ELEKTROINIKOA, “BALIO IRITZIEN BIDEZ BALORATU BEHARREKO 
DOKUMENTAZIOA” izenburukoa. Barnean hauexek: 

 

 A) HAPOren eta gainerako plangintza xehatuaren ezagutza aztertzeko eta frogatzeko txosten 
teknikoa, bai eta horiek gauzatzearen ezaugarri nagusiak ere. 

 
Atal honetako dokumentuak gehienez 12 orrialde izango ditu DIN A4 formatuan, baina lizitatzaileak 
dokumentuaren zati bat DIN A3 formatuan aurkeztu ahal izango du. DIN A3 formatuko orrialde 
bakoitzak DIN A4 formatuko bi orrialde gisa zenbatuko du. Ez dira zenbatuko azalak, aurkibideak eta 
ezin ebaluatu daitezkeen elementuak. 
 
 

 B) Eremuko azpiegiturak eta hiri zerbitzuak aztertzeko txosten teknikoa. 
 
Atal honetako dokumentuak gehienez 20 orrialde izango ditu DIN A4 formatuan, baina lizitatzaileak 
dokumentuaren zati bat DIN A3 formatuan aurkeztu ahal izango du. DIN A3 formatuko orrialde 
bakoitzak DIN A4 formatuko bi orrialde gisa zenbatuko du. Ez dira zenbatuko azalak, aurkibideak eta 
ezin ebaluatu daitezkeen elementuak. 
 
 

 C) Lanak antolatzeko eta egiteko txostena. 
 
Atal honetako dokumentuak gehienez 10 orrialde izango ditu DIN A4 formatuan, baina lizitatzaileak 
dokumentuaren zati bat DIN A3 formatuan aurkeztu ahal izango du. DIN A3 formatuko orrialde 
bakoitzak DIN A4 formatuko bi orrialde gisa zenbatuko du. Ez dira zenbatuko azalak, aurkibideak eta 
ezin ebaluatu daitezkeen elementuak. 
 
Dokumentu guztietan nahitaez beteko dira formatuari dagozkion baldintza hauek: 
 
- Ertzak:  

Goian: 2,5 cm. 
Behean: 2,5 cm. 
Ezkerrean: 2,5 cm. 
Eskuinean: 2,5 cm. 

- Tipografia eta tamaina:  
Txostenaren testua: Arial 10 pt edo handiagoa, edo tipografia baliokidea tamaina errealean 
(ez da onartuko tipografia estutuak edo zabalera murriztuta dutenak). 
Planoak eta eskemak: Arial 10 pt edo handiagoa, edo baliokidea. 
Ez da baloratuko tipografia meheak, kondentsatuak edo estutuak erabiltzea, ezta 
adierazitakoa baino tamaina bisual txikiagoa duen aldaerarik ere. 
Ez da baloratuko testu irudien, pantaila argazkien edo diagramen erabilera, horien xedea 
baimendutako tamaina baino txikiagoa den testua sartzea bada. 
 

- Lerroartea eta tartea: 
Gutxieneko lerroartea: soil estandarraren baliokidea (% 100), konprimitu gabe. 
Paragrafoen arteko tartea: Arial 10 pt letra gorputzaren baliokidea, gutxienez. 
Ez da onartuko lerroartea, lerro tarteak edo lerro altuera murriztea estilo edo formatu 
aurreratuak doituz. 

 
BI ZENBAKIKO gutun azalean HIRU zenbakiko gutun azaleko dokumentuak edo datuak sartzen 
badira, atzera botako da lizitatzaileak aurkeztutako eskaintza. 
 
 
HIRU ZENBAKIKO GUTUN AZAL ELEKTRONIKOA. Izenburua: “ESKAINTZA EKONOMIKOA ETA 
FORMULA BIDEZ BALORATZEKO DOKUMENTAZIOA”. Barnean:  
 

 Proposamen eredua, Plegu honen amaieran dagoena (Baldintza plegu honen I. Eranskina), 
behar bezala betea. 

 
Ohar batzuk bigarren eta hirugarren gutun azaletako dokumentazioari dagokionez: 
 
*Proposamenen bat ez badator bat aztertzen eta onartzen den dokumentazioarekin, lizitazioaren 
oinarrizko aurrekontua gainditzen badu, nabarmen ezberdina bada ereduaren aldean, ageriko akats 
bat badu zenbatekoari dagokionez edo lizitatzaileak onartzen badu hori bideraezin bihurtzen duen 
akats edo hutsen bat dagoela, Kontratazio Mahaiak baztertu egingo du, ebazpen arrazoituaren 
bidez, eta ereduaren hitz batzuk aldatzea edo ez aipatzea ez da atzera botatzeko arrazoi nahikoa 
izango, horrek zentzua aldatzen ez badu. 
 
**Prezioen eskaintzaren xehekapenean sumaturiko oker aritmetikoak zuzentzeko, guztizko prezioari 
eta aplikatu beharreko BEZ tasari dagozkion kopuruak hartuko dira baliozkotzat, eta ofizioz egingo 
dira guztizko prezioa  zehazteko beharreko kalkuluak. 
 
 
14ª.- KONTRATAZIO MAHAIA ETA PROPOSAMENAK IREKITZEA. 

 

1.- Kontratazio Mahaiko kideak izango dira Administrazio Kontseiluko Burua edo hark 
eskuordetutako Kontseilaria, Zuzendari Kudeatzailea edo hark eskuordetutako pertsona, 
Administrazio Saileko Burua edo hark eskuordetutako pertsona, Elkarteko administrari bat edo hark 
eskuordetutako pertsona eta Aholkulari Juridikoa edo hark eskuordetutako pertsona, eta azken 
horrek egingo ditu mahaiko idazkari lanak. Nahi duten Kontseilariek ere parte hartu ahal izango 
dute Kontratazio Mahaian. 
 
2.- Kontratazio mahaiak aldez aurretik aztertuko du BAT ZENBAKIKO gutun azalaren edukia, eta 
beharreko denboran eta moduan aurkeztutako Erantzukizunpeko Adierazpenak egiaztatuko ditu. 
Aipaturiko egiaztapen hori egiteko, gutun azalak irekitzeko aginduko du Mahaiburuak. Mahaiak 

akats materialak sumatzen baditu aurkeztutako dokumentazioan, enpresa interesdunei jakinaraziko 
die, eta gehienez hiru lanegunekoa izango den epea emango dio enpresa lizitatzaileari okerra zuzen 
dezan. 
 
Kontratazio mahaiak, aurkeztutako erantzukizunpeko adierazpenak egiaztatu eta, hala badagokio, 
sumatutako okerrak eta omisioak zuzendu ondoren, lizitazioan zein enpresa onartu diren erabakiko 
du, baztertutakoei eta baztertzeko arrazoiei buruz berariazko adierazpena eginda. 
 
3.- Hala badagokio, Kontratazio mahaiak BI ZENBAKIKO GUTUN AZALA irekiko du (balio iritzien 
bidez baloratu beharreko dokumentazioa). BI ZENBAKIKO GUTUN AZALA ireki ondoren, haietan 
jasotako dokumentuak emango zaizkio haiek baloratzeaz arduratuko den organoari. 
 
4.- Kontratazio plataforman adierazitako lekuan, egunean eta orduan, Kontratazio mahaiak HIRU 
ZENBAKIKO GUTUN AZALA irekitzeko ekitaldi publikoa egingo du; onartutako enpresek 
aurkeztutako proposamen ekonomikoak dituzte artxibo horiek. 
 
Ekitaldi horretan, eta HIRU ZENBAKIKO GUTUN AZALA ireki aurretik, BAT ZENBAKIKO GUTUN 
AZALEAN erantzukizunpeko adierazpenak egiaztatu ondoren lizitaziorako zein enpresa onartu eta 
baztertu diren jakinaraziko da eta BI ZENBAKIKO GUTUN AZALEAN jasotako dokumentazioak aipagai 
dituen proposamenen alderdi teknikoen balorazioaren berri emango da. 
 
5.- Azkenik, Mahaiak kontratazio organoari aurkeztuko dio esleipen proposamena. 
 
6.- Kontratazio Mahaiak edozein unetan eskatu ahal izango ditu enpresek aurkeztutako 
dokumentazioa aztertzeko edo eskaintzak baloratzeko beharrezkotzat hartzen dituen txosten 
teknikoak eta juridikoak. 
 
 
15ª.- ESLEITZEKO IRIZPIDEAK  

 
I.- BALIO IRITZIEN BAITAN DAUDEN IRIZPIDEAK (48 puntu) 

 
AKBPren karatulako 14. Klausulan daude zehaztuta esleitzeko irizpideak. 
 
Irizpide horren balorazioan gutxienez 24 puntu eskatuko dira lizitazioan aurrera egiten jarraitu ahal 
izateko. 
 
 
II.- IRIZPIDE AUTOMATIKOAK (52 puntu) 
 
AKBPren karatulako 14. Klausulan daude zehaztuta esleitzeko irizpideak. 
 
 
16ª.- KONTRATUAREN ESLEIPENA ETA ESLEIPENAREN BERRI EMATEA. 

 
16.1 Eskaintzen sailkapena eta esleitzeko proposamena: 
 
Eskaintzak baloratutakoan, Kontratazio mahaiak Kontratazio organoari bidaliko dio, aktarekin 
batera, dagokion esleipen proposamena. Hartan beheranzko hurrenkeran antolatuak agertuko dira 
eskaintzak, aurreko klausulan ezarritako esleipen irizpideak aplikatuta haietako bakoitzari 
emandako puntuazioa barne, eta kalitate-prezio erlazio hoberena duen eskaintza bereizita. 

16.2 Eskaintza hoberena aurkeztu duen lizitatzaileak aldez aurreko baldintzak betetzen dituela 
justifikatzen duen  dokumentazioa aurkeztea. 
 
1.- Esleipen proposamena onartu ondoren, eskaintza ekonomiko onuragarriena aurkeztu duen 
lizitatzaileari eskatuko zaio, SPKLren 145. artikuluan adierazitakoarekin bat etorrita, hamar (10) 
laneguneko epean aurkez dezan, eskaera jaso duen egunaren hurrengotik aurrera kontatuta, 
ondorengo dokumentazioa: 
 

a) Lizitatzailearen nortasuna egiaztatzen duten dokumentuak: 
 
- Lizitatzailea pertsona juridikoa bada, nortasuna osaera edo aldaketa eskritura bidez 
egiaztatuko da, hala badagokio, Merkataritza Erregistroan inskribatua, baldintza hori 
eskatzen den kasuetan. Bestela, osaera dokumentua, estatutuak edo sortze ekintza aurkeztu 
beharko du jarduera arautzen duten arauak jasota, dagokion Erregistro Ofizialean 
inskribatua, hala behar izanez gero. Pertsona juridikoak bakarrik izan daitezke adjudikaziodun 
beren estatutuen edo sortze arauen arabera dagozkien helburuen eta jarduera esparruaren 
barneko prestazioak jasotzen dituzten kontratuak direnean, eta kontu horrek egiaztatuta 
egon behar du aurkeztutako dokumentazioan. 
 
- Lizitatzailea pertsona fisikoa bada, Nortasun Agiri Nazionala, edo harena egiten duena 
aurkeztu behar du. 
 

b) Eskaintzaren sinatzailearen ordezkaritza egiaztatzen duen dokumentazioa (pertsona horrek 
beste pertsona fisiko edo juridiko baten izenean jarduten duenean). 
 

c) Zerga eta Gizarte Segurantzako obligazioak betetzen dituela egiaztatzeko dokumentazioa. 
 

d) Jarduera Ekonomikoen gaineko Zergari loturiko jarduerak direnean: Alta, gauden ekitaldiari 
dagokiona, edo azken ordainagiria, aipaturiko zerga horren matrikulan ez duela bajarik eman 
adierazten duen erantzukizunpeko adierazpenarekin batera eta, hala badagokio, salbuetsita 
dagoela adierazten duen erantzukizunpeko adierazpena. 

 
e) Plegu honen 11. Klausulan adierazitako kaudimen ekonomiko, finantzario eta teknikoaren 

egiaztapena. 
 

f) Dagokion behin betiko bermea jarri duela egiaztatu beharko du. 
 

g) Kontratua gauzatzeko baliabideak atxikitzeko konpromisoa: lizitatzaileak kontratua 
gauzatzeko baliabide pertsonal edo material aski atxikitzeko konpromisoaren bidez, 
eskaintzan zehaztutakoak, osatu beharko du bere kaudimenaren egiaztapena (11. Klausula). 

 
h) Kontratua gauzatzeko atxikitako langileei eskatutako titulazio akademikoak, profesionalak 

edo hizkuntza mailakoak. 
 

i) 15. II Klausulan aipatzen diren dokumentuak eta egiaztagiriak, adjudikaziodunak bere 
eskaintzan adierazitako inguruabarrak egiaztatzen dituztenak. 

 
2.- Aurrekoa gorabehera, Euskal Autonomia Erkidegoko Lizitatzaileen eta Enpresa Sailkatuen 
Erregistroan izena eman izanaren ziurtagiria aurkeztuz gero, enpresa lizitatzaileak, bertan 
jasotakoaren arabera eta kontrakorik frogatu ezean, ez ditu aurkeztu beharko erregistroan 
inskribatuta dauden inguruabarren egiaztagiriak. 

Sektore Publikoko Lizitatzaileen eta Enpresa Sailkatuen Erregistro Ofizialean izena eman izanaren 
ziurtagiriak SPKLren 87.2 eta 96. artikuluetan eta SPKL partzialki garatzen duen maiatzaren 8ko 
817/2009 Errege Dekretuaren 19. artikuluan aurreikusitako ondorioak izango ditu. 
 
Egiaztagiri horiekin batera lizitatzailearen erantzukizunpeko adierazpena aurkeztu beharko da, eta 
ziurtagirian islatutako inguruabarrek ez dutela inolako aldaketarik izan adieraziko du bertan. 
 
Lizitatzaileen eta Enpresa Sailkatuen Erregistro Ofizialaren inskripzioan egiaztatu beharreko 
baldintzaren bat agertzen ez bada, enpresak SPKLn aurreikusitako bitartekoren baten bidez 
justifikatu beharko du.  
 
3.- IRUNVIk ofizioz egingo ditu, ahal den guztietan, atal horietan eskatzen diren alderdi guztiak 
egiaztatzeko jarduera egokiak. Bestela, dokumentazio hori aurkezteko eskatuko du. 
 
4.- Eskaera hori ez bada zehaztutako epean betetzen, ulertuko da lizitatzaileak bere eskaintza 
erretiratu egin duela, eta lizitazioaren oinarrizko aurrekontuaren % 3 eskatuko zaio, BEZ gabe, zigor 
kontzeptuan. Kasu horretan, dokumentazio berdina eskatuko dio hurrengo lizitatzaileari, eskaintzak 
sailkatu diren hurrenkeraren arabera. 
 
16.3 Esleipena 
 
1.- Behin betiko bermea jarri ondoren eta zehaztutako dokumentazioa aurkeztutakoan, kontratazio 
organoak dokumentazioa jaso ondoko bost laneguneko epean esleituko du kontratazioa. 
 
2.- Esleipena arrazoitua izango da, hautagaiei edo lizitatzaileei bitarte elektronikoen bidez 
jakinaraziko zaie eta, aldi berean, IRUNVIren kontratatzailearen profilean argitaratuko da.  
 
3.- Esleipen hori zein epetan formalizatu behar den adieraziko da jakinarazpenean eta 
kontratatzailearen profilean, azaroaren 8ko Sektore Publikoko Kontratuen 9/2017 Legearen  153.3 
artikuluaren arabera. 
 
4.- Kontratuaren esleipena 15 egun naturaleko epean egingo da gehienez, -prezioa baldin bada 
esleitzeko irizpide bakarra- edo bi hilabeteko epean –bestelako irizpideak kontuan hartzen badira- 
proposamenak irekitzen diren egunaren hurrengotik aurrera kontatuta. Esleipen erabakia ez bada 
zehaztutako epean hartzen, eskaintza erretiratzeko eskubidea izango dute lizitatzaileek. 
 
17ª.- KONTRATUA FORMALIZATZEA. 

 
Kontratua administrazio agiri batean formalizatu beharko da, gehienez ere 5 egun naturaleko 
epean, adjudikaziodunak errekerimendua jaso eta hurrengo egunetik zenbatzen hasita, lizitatzaileei 
eta hautagaiei esleipena jakinarazi eta hamabost egun balioduneko epea igaro ondoren, 
kontratuaren formalizazioa etetea dakarren errekurtsorik aurkeztu ez bada, SPKLren 153.3 
artikuluan xedatutakoarekin bat etorrita. Dokumentu hori titulu nahikoa da edozein erregistro 
publikotan sartzeko. Hala ere, kontratua eskritura publiko bihurtzeko eskatu ahal izango du 
kontratistak, eta bere kontura izango dira dagozkion gastuak.  
 
Sinatuta formalizatuko da kontratua. 
 
IRUNVIren kontratatzailearen profilean argitaratuko da kontratuaren formalizazioa.  

18ª.- KONTRATUA GAUZATZEA 

 
1.- Elkarteko Zuzendari-Gerentea izango da kontratuaren arduraduna, eta hark gainbegiratuko ditu 
gainbegiratu beharrekoak eta hark hartuko ditu hartu beharreko erabakiak eta eman beharreko 
aginduak adostutako prestazioa egokiro beteko dela egiaztatzeko. 
 
Enpresa adjudikaziodunaren eta kontratazio organoaren arteko solaskidea da kontratuaren 
arduraduna. 
 
2.- Lanak ezin izango dira hasi kontratistak kontratua sinatzen duen arte. 
 
3.- Kontratistak kontratua aurrera eramateko jarritako guztizko epearen, eta hala badagokio, hura 
bideratzeko jarritako epe partzialen barnean bete beharko du kontratua. Kontratista berandutu 
egin dela adierazteko ez da beharrezkoa izango IRUNVIk aldez aurretik agindurik ematea. 
Kontratistak berari lepora dakizkiokeen arrazoiengatik, jarritako guztizko epean burutu gabe baditu 
egin beharreko lanak, IRUNVIk bi aukera izango ditu: kontratua bertan behera utzi edo Plegu 
honetan aurreikusitako zigorrak ezarri. 
 
4.- Kontratistak kontratu hau bere "arrisku eta menturan" onartzen duela ulertuko da. 
 
 
19ª.- KONTRATUA GAUZATZEKO BALDINTZA BEREZIAK. 

 
Hauexek dira kontratua gauzatzeko baldintza bereziak: 
 

- Plegu honen 20. Klausulan ezarritako betebeharra (enpresa kontratisten gutxieneko lan 
baldintzak). 

 
Betebehar horietako edozein ez betetzea arau hauste oso larritzat hartuko da. 
 
 
20ª.- ENPRESA KONTRATISTEN GUTXIENEKO LAN BALDINTZEI BURUZKO KLAUSULA SOZIALA. 

 
1.- Lanaren, Gizarte Segurantzaren eta laneko segurtasunaren eta osasunaren alorrean aplikagarri 
diren eta indarrean dauden legezko xedapenak, araubideak eta aginduak beteko ditu kontratu 
honek.  
 
2.- Adjudikaziodun gertatuz gero, lizitatzaileek kontratuaren xedeko jarduera burutuko duten 
langileei aplikatuko zaien hitzarmen kolektiboa azalduko dute. 
 
Era berean, behin kontratua esleitu ondoren, langile horiei egiazki aplikatuko zaizkien lan baldintzei 
buruz eskatzen den informazio guztia emango dute adjudikaziodunek. 
 
3.- Kontratua gauzatzen den bitartean, aplikagarri den hitzarmen kolektiboan jasotako soldata 
ordainduko du adjudikaziodunak, betiere langileari dagokion kategoria profesionalaren arabera. 
Ordaindu beharreko soldata inolaz ere ez da langilearen kategoria profesionalari dagokiona baino 
txikiagoa izango. 
 
4.- Klausula honetan ezarritako betebeharrak kontratua gauzatzeko baldintza berezitzat hartuak 
dira, eta betetzen ez badira bertan behera utzi ahal izango da kontratua. 

21ª.- ZEHAPEN ARAUBIDEA: 

 
1.-Arau hausteak. 
 
Adjudikaziodunak lanak gauzatzerakoan egin ditzakeen arau hausteak oso larriak, larriak edo arinak 
izango dira. 
 

a) Oso arau hauste larritzat joko dira honako hauek: 
 
- Zehaztutako epean zerbitzua ematen ez hastea edo zerbitzua eman gabe uztea, ezinbesteak 

bultzatutako arrazoiak daudenean izan ezik. 
- Zerbitzua, guztia edo neurri batean, beste bati eman, alokatu edo eskualdatzea, aldez aurretik 

IRUNVIren berariazko baimenik izan gabe. 
- Plegu honetan jasotako baldintzak eta betebeharrak ez betetzea, horretatik etor daitezkeen 

geroko ekintzen kalterik gabe. 
- Behar adina bitarteko atxikitzeko eskatu diren konpromisoak ez betetzea. 
- Kontratua gauzatzeko baldintza bereziak ez betetzea. 
- Pleguan jasotako baldintzak eta eginbeharrak ez betetzea, horrek kalte larria dakarrenean. 
- Esleitzeko irizpideekin loturiko eskaintzaren ezaugarriak ez betetzea. 
- Lanak nabarmen gaizki egitea. 
- Prestazioaren zaintzaz arduratzen den zerbitzuaren arduradunen aginduak ez betetzea lanaren 

garapenari dagokionez eta, oro har, lan horien prestazioa erregulatzen duten arauak ez 
betetzea. 

- Kontratatutako langileek istiluak izatea zerbitzuaren hartzaileekin eta oro har hiritarrarekin, bai 
harrera egokia ez emateagatik, bai lana egoki ez betetzeagatik. 

- IRUNVIk eskatzen duen informazioa ez ematea, plegu honen 20. klausulan ezarritakoaren 
arabera, kontratua esleitu ondoren kontratuari atxikitako langileei benetan aplikatzen zaizkien 
lan baldintzei buruz. 

- Bi arau hauste larri edo gehiago egitea. 
 

b) Arau hauste larritzat joko dira honako hauek: 
 
- Atzerapen ez sistematikoa lanak egitean. 
- Agiri honetan jasotako edozein betebehar edo baldintza ez betetzea, oso larritzat hartzen ez 

denean. 
- IRUNVIk langile kontratatuen eskura jarritako bitarteko materialak eta azpiegitura behar bezala 

ez erabiltzea. 
- IRUNVIk eskatzen duen informazioa ez ematea, plegu honen 20. klausulan ezarritakoaren 

arabera, kontratua esleitu ondoren kontratuari atxikitako langileei benetan aplikatzen zaizkien 
lan baldintzei buruz. 

- Arau hauste arinak behin baino gehiagotan egitea. 
 
c) Arau hauste arintzat joko dira aurreko bi ataletan aurreikusi ez diren guztiak, baldin eta Plegu 
honetan ezarritako baldintzen kaltetan joaten badira, baina kalte larririk eragiten ez badiote 
zerbitzuaren prestazioari. 

 
2.- Isunak. 
 
Kontratistari honako isun hauek jarri ahal izango zaizkio: 
 
a) Oso arau hauste larriak: 6.300 € 

b) Arau hauste larriak: 3.690 € 
c) Arau hauste arinak: 1.260 € 

 
Halaz ere, oso arau hauste larriak badira, IRUNVIk aukera egin ahal izango du, isunak jarri klausula 
honetan ezarritakoaren arabera edo kontratua eteteko dagokion espedientea hasi. 
 
3.- Eskumena eta ordainketa 
 
Zigor horiek kontratazio organoak ezarriko ditu, kontratuaren arduradunak proposatuta, 
kontratistari eta, hala badagokio, abal emaileari entzunaldia emateko espedientea izapidetu 
ondoren. 
 
Zigorrak kontratistari ordaindu beharreko zenbatekoetatik kenduta ordainduko dira, edo bermetik 
kenduta, ordainketak horietatik kendu ezin direnean. 
 
4.- Kalteen erreklamazioa: 
 
Bermea galtzeak edo zigorren zenbatekoek ez dute baztertzen IRUNVIk kalte-ordaina jasotzeko 
eskubidea izatea, berandutzeagatik edo enpresa kontratistari egotz dakiokeen beste arrazoiren 
batengatik sortutako kalte-galerengatik. 
 
 
22ª.- BERME EPEA. 

 
SPKLn aurreikusitako ondorioetarako, 4 hilabeteko berme epea ezartzen da, Kontratazio organoak 
gauzatze proiektu osoaren aldeko oniritzia jasotzen duen egunetik kontatzen hasita. 
 
23ª.- PREZIOAK BERRIKUSTEA.  

 
Kontratu honetan ez da preziorik berrikusiko. 
 
24ª.- KONTRATUA ALDATZEA. 

 
Kontratua burututakoan, kontratazio organoak interes publikoko arrazoiak daudenean bakarrik egin 
ahal izango ditu aldaketak, SPKLren 203.2 b) eta 205. artikuluak jasotako kasuetan eta ezarritako 
mugekin.  
 
Kontratuaren aldaketak bermea berregokitu ondoren formalizatuko dira, SPKLren 153. artikuluan 
xedatutakoaren arabera, eta 63. eta 207. artikuluetan xedaturikoarekin bat argitaratuko dira. 
 
Bestelako kasuetan, kontratua hitzartutakoaz beste modu batean bete behar bada, kontratua 
suntsiarazi egingo da eta beste kontratu bat egingo da beharreko baldintzen pean, hala badagokio 
deialdia eta lizitazio publiko berria egin ondoren SPKLn aurreikusitakoaren arabera, hargatik 
eragotzi gabe 213. artikuluaren 6. atalean xedaturikoa zerbitzuan nahasmen larririk sor ez dadin 
kontratistak duen beharreko neurriak hartzeko betebeharrari buruz. 
 
 
25ª.- KONTRATUA BERTAN BEHERA UZTEA.  

 
Kontratua bertan behera uzteko arrazoiak izango dira SPKLren 211. artikuluan aurreikusitakoak, bai 
eta, bereziki, Lege beraren 313. artikuluan zerbitzu kontratuetarako jasotakoak ere. 

Herritarren aldeko zuzeneko prestazioak dakartzaten zerbitzuen kasuan, aipatutakoez gain, SPKLren 
294. artikuluko c), d) eta f) idatz zatietan ezarritakoak ere izango dira kontratua bertan behera 
uzteko arrazoiak. 
 
Era berean, kontratua suntsitzeko arrazoia izango da plegu honen 19 klausulan zehaztutako 
gauzatzeko baldintza bereziak ez betetzea. 
 
 
26ª.- ERREKURTSOEN ARAUBIDEA. 

 
Kontratazioaren arloko errekurtso berezia jarri ahal izango zaie SPKLren 44. artikuluaren 
bigarren atalean zerrendatutako egintzei eta erabakiei, lizitazio honen xede den kontratuari 
buruzkoak direnean. Egintza horien aurka ezin izango da administrazio errekurtso arruntik jarri.  
 
Kontratazioaren arloko errekurtso berezia aukerakoa eta doakoa da errekurtsogilearentzat. 
Euskal Autonomia Erkidegoko Kontratuen inguruko Errekurtsoen Administrazio Organoari 
dagokio horren berri izatea eta ebaztea. Organo hori Euskal Autonomia Erkidegoko 2011. 
urteko Aurrekontu Orokorrak onartzen dituen abenduaren 23ko 5/2010 Legearen bidez sortu 
zen, eta zortzigarren xedapen gehigarrian arautzen da. 
  
Administrazioarekiko auzien jurisdikzioak du kontratuaren prestaketari eta esleipenari buruzko 
auziez arduratzeko eskumena. Aitzitik, kontratuen ondoreekin, betetzearekin eta azkentzearekin 
zerikusia duten arazoez arduratzeko, jurisdikzio zibila izango da eskuduna. 
 
27.- KONTRATAZIO PROZEDURAN ERABILI BEHARREKO KOMUNIKABIDEAK. 

 
Kontratazio prozedura honetan egin behar diren komunikazioak eta jakinarazpenak bitarteko 
elektronikoen bidez egingo dira (Plegu honen II. Eranskinean adierazitakoari jarraiki). 
 
Bitarteko elektronikoen bidezko jakinarazpena ezetsitzat joko da jakinarazpena eskura jarri zenetik 
10 egun natural igaro badira edukira sartu gabe; eta epe barruan jakinarazteko betebeharra 
betetzat joko da jakinarazpena IRUNVIren egoitza elektronikoan eskuragarri jartzen denean. 

I. ERANSKINA: Proposamen eredua 
 
 
“..................................................................................... jaunak/andreak, NAN:……….…........, 
hiria:....................................., helbidea:…………………………………………………............, telefono zk.: 
..............................., posta elektronikoa: ........................., jarduteko gaitasun juridiko osoaren jabe 
dela, bere izenean (edo …………………..(r)en ordezkari gisa, NAN:……….…........,  
helbidea:…………………………………………………............,) ezaguturik “IRUNGO (GIPUZKOA) HIRI 
ANTOLAMENDUKO PLAN OROKORREKO 6.2.06 TXENPERENA EREMUA URBANIZATZEKO 
JARDUERA PROGRAMA ETA URBANIZAZIO PROIEKTUA IDAZTEKO ZERBITZUEN” kontratazioa 
arautuko duen Baldintza Plegua eta gainerako baldintzak  
 
 
JAKINARAZTEN DU: 
 
I.- Ezagutzen dituela administrazio klausula berezien agiria, baldintza teknikoen plegua eta 
espedientean jasotako gainerako dokumentazioa, eta erabat onartu eta ontzat hartzen dituela. 
 
II.- Adjudikaziodun gertatuz gero, aipatutako lanak onartutako Pleguan zehazten diren baldintzen 
arabera eta espedientean zehaztutako gainerako aukerako baldintzen arabera beteko dituela beti. 
Gainera, ados dagoela instituzio gardentasuna emateko kontratuaren lizitazio, esleipen eta 
gauzatze prozesutik etorritako datu guztiei, kontratua amaitzen den arte. 
 
III.- Lanaren, Zergaren eta Gizarte Segurantzaren alorretan legeek edo araudiek xedatzen dutena 
beteko duela. 
 
IV.- Eskaintza hau egiterakoan kontuan hartu dituela enplegua babestearen, lan baldintzen eta 
laneko arriskuen prebentzioaren alorretan indarrean dauden xedapenak, bereziki Gipuzkoan 
aplikagarri diren jarduera sektoreetako hitzarmen kolektiboak, eta baita ingurumena babestearen 
alorrekoak ere. 
 
Ondorio horietarako, adierazten du, adjudikaziodun izaten bada, kontratuaren xedeko jardueran 
arituko diren langileei aplikatuko zaien hitzarmen kolektiboa hauxe izango dela: 
……………………………..……………..…. (…………… kodea). 
 
Era berean, behin kontratua esleitu ondoren, langile horiei egiazki aplikatuko zaizkien lan baldintzei 
buruz eskatzen den informazio guztia emango dio kontratazio organoari. 
 
V.- Adierazitako guztiarekin bat etorriz, aipatutako lanak honako zenbateko hauetan egiteko 
konpromisoa hartzen duela: 

 
Zenbateko osoa: …………………………………………………euro, era honetan banakatuta: 
 

- Prezioa: ……………………………. € 
- BEZ aplikagarria (% .......): ...............................€ 

 
VI.- Pleguko irizpide automatikoetan adierazitako prestakuntza eta konpromiso hauek dituela: 
 
 
Infografiak egiteko konpromisoa Plegu honetan adierazitakoaren arabera: 

 0      1      2      3     4 
 

 5    6    7    8 edo gehiago 

II. ERANSKINA: LIZITAZIO ELEKTRONIKORAKO JARRAIBIDEAK 
 
 

I.- LIZITAZIO ELEKTRONIKORAKO SISTEMA. 
 
1. Kontratazio prozedurarako izapideak egiteko (dokumentuak bidali, kontratua sinatu, 

jakinarazpenak jaso…) lizitazio elektronikorako sistema erabiltzeko baldintzak. 
 

1.1 Baldintza administratiboak: 
 

a) Ziurtagiri digitala izatea, Gipuzkoako Foru Aldundiak tramitazio elektronikoetarako 
baimendutako erabilera duena. Gaur egun honako hauek dira ziurtagiri elektroniko 
horiek: 

- Izenpe (erakundea, herritarra, erakundearen ordezkaria). 
- FNMT (erakundea, herritarra, erakundearen ordezkaria) 
- Nortasun agiri nazional elektronikoa 
- Camerfirma (erakundea, herritarra) 

 
b) Egoera hauetako batean egotea: 

a) Alta emanda egotea eta indarrean dagoen ziurtagiria izatea Euskadiko 
Lizitatzaileen eta Enpresa Sailkatuen Erregistroan. 

b) Alta emanda egotea lizitazio elektronikorako aldi baterako gaikuntza 
sisteman. 

c) Bi operadore ekonomiko edo gehiago elkarrekin aurkezten badira, 
formalki aldi baterako enpresa elkarte gisa (ABEE) eratzeko 
konpromisoa hartuta, ABEEren konpromisoak aldi baterako gaikuntza 
sisteman erregistratuta egon beharko du. 

 
1.2 Baldintza teknikoak: 
 

Honako esteka honetan dago elektronikoki lizitatzeko eskakizun teknikoei buruzko 
informazioa: https://www.contratacion.euskadi.eus/informacion-general-licitacion-
electronica/w32-kpelicel/es/ 

 
1.3 Lizitazio elektronikoari buruzko zalantzak edo gorabeherak argitzeko zerbitzua:  

945016298. 
 
2. Lizitazio elektronikoaren sisteman nola sartu: 

 
Sistema erabili ahal izateko, atari honetan sartu beharko da: www.contratacion.euskadi.eus  

 
 
II. JAKINARAZPEN ETA KOMUNIKAZIO ELEKTRONIKOAK. 
 
IRUNVIren egoitza elektronikoaren bidez egingo dira jakinarazpen eta komunikazio elektronikoak 
(https: //sac. irun. org). Jakinarazpen edo komunikazio bat bidaltzen den bakoitzean, enpresak 
igorpenaren abisua jasoko du KAEBn emandako posta elektronikoaren helbidean. 


